
«Iaz lau egunetik behin herritar bat
torturatu zuten Euskal Herrian» 
AAMak Joxe Arregi hil arte torturatu zutenetik etzi 30 urte
beteko direla ekarri du gogora; Maribi Arregi arrebak urteak
pasa badira ere «torturak hor jarraitzen du» salatu du

Etziko torturaren aurkako egunaren harira hainbat ekitaldi
antolatu dituzte Zizurkilen; gaur torturaren inguruko
mahai-ingurua izango da Atxulondon 19:30ean q4-5

Herritar ugari bildu ziren «torturarekin amaitu behar dela» aldarrikatzeko Zizurkilgo Joxe Arregi plazan.E. MAIZ

Laneratzea
errazteko hiru
ikastaro
antolatu
dituzte Tolosan
Osasun arloko zaintza,planoen interpretazioa
eta sukalde laguntzaile lanak ikasteko izango
dira; datorren asterako eman behar da izena q3

Azkue, Sarasola eta Otaegi atzoko agerraldian. I. GARCIA



Erredakzioa Tolosa

Luar na Lubre taldea Galiziako
tradiziozko folk musikaren mun-
duan erreferente da gaur egun.
Leidor aretoan izango dira gaur,
20:30ean, beren azken lana aur-
keztuz. 1986an Coruñan sortu zen
taldea, helburu bezala Galizian
bertako kultura gailentzea har-

tuz. Hala ere, kanpo-eraginak
onartzen dituzte beren sorkuntza
lanetan, betiere berezkoa duten
izaera mantenduz. 

Musika proiektu honek sustrai
galiziarreko doinuetan du oina-
rria, eta hain zuzen ere horrega-
tik, taldekideek arreta berezia es-
kaintzen diete kantutegi galiziar
garrantzitsuenei. 1992an Mike
Oldfield britainiarra ezagutu zu-
ten, eta harreman estua sortu zen
harrezkero. Oldfield-ek O son do
ar kantuaren bertsio bat egin
zuen bere lan baterako, eta honek
bultzada handia eman zion talde
galiziarrari. 

Gaur egun nazioartean oihar-

tzun gehien duen Galiziako folk
banda da Luar na Lubre, eta mun-
duan zehar aritu dira emanaldiak
eskainiz. Besteak beste Portugal,
Espainia, Frantzia, Italia, San
Marino, Kroazia, Grezia, Txekia,
Eslovakia, Hungaria, Alemania,
Belgika, Herbehereak, Ingalate-
rra, Gales, Eskozia, Cabo Verde,
Maroko, Palestina, Argentina,
Uruguai, Brasil, Venezuela, AEB
eta Kanada bezalako herrialdee-
tan izan dira.

Azken lana aurkeztera
Gaur iluntzean Leidor aretora
bertaratzen diren ikusleek Solsti-
cio izeneko taldearen azken lanaz

gozatzeko aukera izango dute.
Pasa den urteko azaroan kaleratu
zuten diska, eta bertan taldeak
bere izaera, hots akustiko eta liri-
koa, elementu poetikoak, kondai-
rak eta metaforak berreskuratu
ditu, musika eta bizitza ulertzeko
duten modua zehaztuz. Diska ho-
nekin proiektuaren hasierara
bueltatu dira, Plenilunio lanaren
arrakasta ekarri zuten doinueta-
ra. Solsticiorekin beraz, folk gali-
ziarraren muina itzuliko da, Erdi
Aroko doinuetatik hasi eta gaur
egungoetaraino.  Sarrerak Kutxa-
ko kanaletan nahiz Leidor areto-
ko lehiatilan salgai izango dira 18
eurotan.

Luar na Lubre folk taldeak ‘Solsticio’
lana aurkeztuko du gaur Leidorren
Taldearen
hastapenetako ukituak
hartu ditu euren
musikak azken lan
honetan

Munduan zehar ibili dira taldekideak azken hamar urteotan. HITZA

Beotibar pilotalekuko
komunak berritu dituzte

TOLOSA ›Aste honetan Beoti-
bar pilotalekuko komunak itxu-
raldatu egin dituzte. Frontoia-
ren beheko solairuan dauden
bainugelak egoera txarrean
zeuden, eta ez zituzten irisgarri-
tasun baldintzak betetzen.
Saneamendu arazoak ere bazi-
tuzten gainera. Ondorioz, duela
hilabete batzuk udalak pilotale-
kuko komunak berritzeko
proiektua martxan jarri zuen.
Jada erabiltzeko moduan
daude, eta publikoari irekiak
izango dira. Oinarrizko konpon-
ketez gain, hoditeria guztia ere
berritu dute, eta komunetako
bat ezinduentzako egokitu
dute.

Uzturre Asistentzia
Zentroko apartamentuak

TOLOSA ›Pasa den urtarrilaren
25ean Tolosako udalbatzak
egindako osoko bilkuran, Uztu-
rre Asistentzia Zentroan adine-
ko autonomoentzako egindako
apartamentu balioaniztunak
esleitzeko oinarriak onartu
zituen. Eskabideak egiteko
deialdia jendaurreko egin du
udalak, eta martxoaren 4ra
bitarte zabalduko dute epea
(egun hau barne). Eskabide
eredua eta dokumentazioa
Tolosako Udalaren webgunean
nahiz udaletxeko erregistroan
eskuratu ahal izango da.

Kirol jarduera ugari izango
dira Usabal kiroldegian

TOLOSA ›Asteburuan kirol
eskaintza zabala izango da
Usabal kiroldegian. Ostiral ilun-
tzetik hasita, nesken nahiz
mutilen areto futbola izango
da, eta baita saskibaloia ere
larunbat goizean. Kanpoko fut-
bol zelaian hainbat partida
jokatuko dituzte larunbatean
eta igandean, eta eskubaloi
partida bat ere izango da. Era
berean, asteburu osoan zehar
Gipuzkoako Igeriketa Txapelke-
ta ospatuko da.

Euskal Herria plazako
sarbideen berritze lanak

TOLOSA ›Euskal Herria plaza
oinezkoentzako gune bilakatu
da azken hilabeteotan, eta pla-
zarako hiru sarbideak zaharbe-
rrituko dira datozen asteetan.
Aste honetan Andia kalean hasi
dira lanean, eta gaur egun Atadi
kaleak duen itxura hartuko du.
Beste bi sarbideetan Inauterien
ondoren egingo dituzte obrak.

DLaburrak

Erredakzioa Villabona-Aiztondo

Gaur ospatuko dute Beterriko IV.
Bertsolari Txapelketako finala,
Villabonako Behar Zana elkarte-
an. 

Manuel Larramendi Kultur
Bazkunak antolatu du aurtengoa
ere hain berezia den txapelketa
hau. Izan ere, ikuslegoak izaten
du azken hitza saioetan, epaima-
hai lana entzuleei emanaz. Bihar-
ko finalean Donelontxo taldea
(Ander Lizarralde, Jokin Laba-
yen eta Unai Muñoa) eta Donelu-
txi taldea (Uxue Alberdi, Ainhoa
Agirrezabala eta Onintza Enbei-
ta) ariko dira.

Bihar erabakiko
da Beterriko 
IV. Bertsolari
Txapelketa
Villabonan

Erredakzioa Tolosa

Datorren asteartean batzar ire-
kia egingo dute Tolosako kultur
etxean Zahartzaro Duinaren Al-
deko Plataformako kideek. Tolo-
saldeko espezialitateen anbulato-
rioaren desagerpen eta pribatiza-
zioaren inguruko berriak
«larritzeko modukoak» direla dio-
te, eta horregatik saiakera hau
geldituko duen herri-mugimen-
du bat bultzatu nahi dute.

Gizarte guztiari deialdia luzatu
nahi diete asteartean 20:00etan
kultur etxeko batzarrerako, alde-
ridi politikoetatik hasi eta eragile
nahiz norbanakoetaraino.

Zahartzaro
Duinaren Aldeko
Plataformaren
batzar irekia
asteartean

Erredakzioa Tolosa

Tolosako Musika Bandak Negu-
ko Kontzertua eskainiko du bihar
19:00etan, Zerkausian. Guztira sei
obra izango dira, eta obren egile-
ak bertakoak nahiz kanpotarrak
dira.

Luis Mari Gartzia Artetxeren
gidaritzapean, tolosarrek Jose
Maria Usandizaga donostiarra-

ren Euskal festara obrarekin ha-
siko dute saioa. Usandizaga pia-
no-jotzaile eta musikagile bezala
egin zen ezagun, eta euskal opera-
ren aitatzat hartu izan du zenbai-
tek, Jesus Guridirekin batera.
Gero, Ferde Grofe estatubatua-
rraren On the traill suit-a, George
Gershwin-en obra bat, Edward
William Elgar britainiarraren
Pompas y circunstancias eta Jef
Penders musikari eta zuzendari
holandarraren The laugh´n´char-
leston eskainiko dituzte. Kontzer-
tuari amaiera emateko, Francis-
co Asenjo Barbieri madrildar zar-
zuelagilearen El barberillo de
lavapies zarzuela interpretatuko
du Tolosako Musika Bandak.

Tolosako Musika Bandak
neguko kontzertua
eskainiko du bihar
Musikaren munduan
izen handiko
konpositoreen sei obra
eskainiko dituzte
Zerkausian



Enplegua sustatzeko prestakuntza
egitasmoa bultzatu dute 
Tolosaldea Garatzenen
eta Tolosako Udalaren
ekimenez, laneratzea
helburu duten hiru
ikastaro antolatu dituzte 

Jokin Azkue, Aitor Sarasola eta Leire Otaegi, prentsaurrekoaren une batean. I. GARCIA

Imanol Garcia 

Langabetuei zuzendutako hezi-
keta egitasmoa jarri dute abian
Tolosaldea Garatzenek eta Tolo-
sako Udalak. Hiru ikastaro eskai-
niko dituzte oraingoz: osasun 
arloko zaindaria, planoen inter-
pretazioa galdaragintzan eta su-
kalde laguntzailea. Ikastaroekin
eskualdeko prestakuntza beha-
rrei erantzuna eman nahi diote bi
erakundeek. 2010ean arlo horre-
tan eskumena duen Eusko Jaur-
laritzak ez duela behar bezainbes-
teko dirua bideratu uste dute bi
erakundeetako ordezkariek. Sor-
tutako hutsunea betetzeko asmoz
bideratu dute enplegua sustatze-
ko prestakuntza egitasmoa. 

Jokin Azkue Tolosako Hirigin-
tza zinegotziak, Aitor Sarasola
Alegiako alkate eta Tolosaldea
Garatzeneko lehendakariordeak
eta Leire Otaegi Tolosaldea Gara-
tzeneko Enplegu eta Prestaketa
saileko arduradunak eman dituz-
te egitasmoaren xehetasunak
Alegiako udaletxean egindako
prentsaurrekoan. Ekimenak
120.000 euroko aurrekontua du
eta erakunde bakoitzak erdia ja-
rri du.

Ikastaroei dagokionez, sukal-
dari laguntzailearenak 250 ordu
ditu, planoen interpretazioare-
nak 120 ordu eta osasun arloko
zaindariarenak 110 ordu. Izena
emateko ezinbestekoa izango da
Tolosaldea Garatzeneko Lanbide
zerbitzura joatea. Epeei dagokio-
nez, osasun arloko zaindari ikas-
taroan hilaren 14rako eman be-
har da izena eta beste bietan hila-
ren 18rako.

Leire Otaegik zehaztu duenez,
ikastaroetan parte hartuko dute-
nek «ahal den perfil egokienak
izaten saiatuko gara, laneratzea
erraztu nahi dugulako. Horrega-
tik zenbait baldintza jarri ditugu
izena emateko». 

Beste ikastaro batzuk
Otaegik azaldu duenez, «herri ad-
ministrazioek ez dute zertan  en-
plegua sustatzeko prestakuntza-
ren finantziazioa egin behar. Bai-
na hutsunea dagoen bitartean
prestakuntza jarduera hauek au-
rrera eramateko prestutasuna
agertu dugu». 

Hasiera batean aipatutako
hiru ikastaro martxan jarriko di-
tuzte. Aurrera begira, Eusko
Jaurlaritzaren aldetik finantzia-

‹ Tolosaldea

egoera latz batean gaudela eta
2008tik ari zaigula jotzen. Krisiak
enpresa txiki asko ixtea ekarri du
eta handixeagoak EREan sar-
tzea. Horren ondorioz langabezi
tasa asko igo da eta horregatik
ikusi dugu aurten ahalegin bere-
zia egin behar dela langabetuei
prestakuntza eta orientazioa
ematen». 

Sarasolak gogora ekarri du
2007an egindako lehiakortasun
diagnostikoa eta 2016ra begira es-
zenatoki berri bat planteatzen
dela, «hara iristeko ardatz estra-
tegikoak eta helburuak ezarriz
eta hauek burutzeko jardueren
proposamenarekin». Egungo
egoeran, garapen agentziak lan-
gabetuei bai formazioan eta bai
orientazioan babesa emateko
erantzukizuna hartzen duela
azaldu du.

Krisiaren aurkako batzordea
Bere aldetik, Jokin Azkuek Tolo-
sako Udalak prestakuntza egitas-
moa bultzatzeko arrazoiak azal-
du ditu. «Gure eskumena ez bada
ere, konpromisoa dugu enplegua

sustatzeko», esan du. «Alor hone-
tan eskumena dutenak aurreko
urtean orain arteko diru gutxiena
jarri dute eta horren aurrean kon-
promiso garrantzitsua hartu
dugu enplegua sustatzeko. Espe-
ro  dugu dagokien erakundeek
aurten diru gehiago jartzea». 

Tolosako Udalaren kasuan,
orain bi urte osatu zen krisiaren
aurkako batzordetik proposatu
da enplegua sustatzeko presta-
kuntza bultzatzea. Hamabostean
behin elkartzen da eta bertan
udaleko alderdiak eta Tolosaldea
Garatzen daude ordezkatuta.

Batzordean bi eratako neu-
rriak hartzen direla zehaztu du
Azkuek. Alde batetik, udalari be-
rari begira, kostuak nola aurrez-
tu daitezkeen ikusiz eta horren
inguruko neurriak hartuz, eta
bestetik, kanpora begira, gizarte-
ari begira zein jarduera egin dai-
tezkeen enplegua sustatzeko. Hi-
rigintza zinegotziak bigarren es-
parru horretan kokatu du
Tolosaldea Garatzenek bideratu-
ko duen prestakuntzari Tolosako
Udalak laguntza ematea. 

pLangabezi txartela izatea.
pLanbiden izena emanda ego-
tea.
pPrestakuntza egin eta gero la-
nean hasteko aukera izatea le-
henetsiko da.
pJarduera aurrera eramateko
ezintasun fisiko nahiz psikologi-
korik ez izatea.
p2011ko otsailaren 9rako Tolo-
saldean erroldatua egotea. To-

losako Udalak egindako ekar-
pen ekonomikoa dela eta, par-
te-hartzaileen erdiak Tolosako-
ak izango dira.
pBi hizkuntza ofizialak –gutxie-
nez gaztelera– ongi menpera-
tzea prestakuntza ondo apro-
betxatzeko.
pGizarte zerbitzuen oinarrizko
errenta jasotzea kontuan hartu-
ko da.

pSukaldari laguntzaile ikasta-
roan izena emateko, ordutegi
aldetik malgutasuna izatea.
pPlanoen interpretazioaren
ikastaroaren kasuan, kontuan
hartuko da interesatuek 
galdaragintzan duten eskar-
mentua.
pZaindari ikastaroan ikasleen
%40a gutxienez 45 urtetik go-
rakoa izan beharko du.

G Ikastaroetan parte hartzeko baldintzak

ziorik ez bada bideratzen, beste
ikastaro batzuk antolatzea au-
rreikusten dute: elektromekani-
kako langilea, kalefakzioa eta 
klimatizazioaren ingurukoa, os-
talaritzaren alorrekoa, defektolo-
giaren ingurukoa, marketin eta
erakusleihoak apaintzeko ikasta-
roa, eta administrazio alorreko
ikastaroa. Martxotik aurrera ha-
siko lirateke ikastaro horiek eta

izen-ematea otsailean zehar izan-
go da. 

Tolosaldea Garatzenetik enple-
gurako prestakuntza bultzatzeko
arrazoiak eman ditu Aitor Sara-
solak.  «Oso kontziente gara krisi

Ostiral Meheko
danborradaren bilera

TOLOSA ›Tolosako Inauterie-
tan, Ostiral Mehean egiten den
danborradaren antolatzaileek
bilera antolatu dute. Danborra-
dan atera nahi duten guztiei
gonbitea egiten diete bilerara
azaltzeko. Kultur etxean elkar-
tuko dira, gaur, 19:00etan.

Euskal Herriko Mus
Txapelketaren kanporaketa

ALBIZTUR ›Euskal Herriko Mus
Txapelketaren kanporaketa
jokatuko dute gaur Albizturren.
Herriko Ostatuan egingo da
lehiaketa, 22:00etan hasita.
Bikote bakoitzak 20 euro
ordaindu behar ditu eta izena
lehiaketa hasi aurretik eman
daiteke. Irabazleek ardo botilak
jasoko dituzte sari bezala eta
Gipuzkoako finalerako sailkatu-
ko dira. Finala Seguran
jokatuko da hilaren 23an, Elorri
elkartean.

Agate Deuna bezperako
taldearen esker ona 

IKAZTEGIETA ›Agate Deuna
bezperan Ikaztegietan abesten
ateratzen den emakume talde-
ak eskerrak eman die herritarrei.
Jasotako «harrera beroa» eta
«limosnarekin erakutsitako
eskuzabaltasuna» eskertu du.
«Umore onean arratsalde ede-
rra» igarotzen dutela diote tal-
deko kideek eta hurrengo urte-
rako nahi duten guztiei parte
hartzeko gonbita luzatzen
diete.

Bost film ikusgai Tolosan
eta Villabonan asteburuan 

ZINEMA ›Tolosako Leidorren
haurrei zuzendutako Enreda-
dos filma ikusi ahalko da bihar
eta etzi 17:00etan. Planes para
mañana bihar 19:30ean, etzi
22:00etan eta astelehenean
20:30ean (ikuslearen eguna)
proiektatuko dute. Camino a la
libertad, aldiz, bihar 22:30ean
eta etzi 19:30ean. Villabonako
Gurea aretoan Carancho filma
bihar 19:30ean eta 22:15ean,
etzi 19:30ean eta astelehenean
21:30ean ikusi daiteke. El
pequeño Rey Macius etzi
16:30ean eskainiko dute.

Intxurre elkartekoen
partidak asteburuan

PILOTA ›Intxurreko jubenil mai-
lako pilotariek Euskal Ligaren
baitan Amurrion jokatuko dute
partida, etzi, 11:30ean. Bestalde
Udaberri txapelketako partidak
izango dira gaur Ikaztegietan
eta Alegian 19:00etan eta
Altzon bihar 16:30ean.

DLaburrak

Ekimenak 120.000
euroko aurrekontua 
du eta erakunde
bakoitzak erdia jarri du 

Parte-hartzaileek
ikastaroetako perfil
egokiena izateko
baldintzak jarri dituzte 



Erredakzioa Zizurkil

Tolosaldeko Amnistiaren Aldeko
Mugimenduak hainbat ekitaldi
antolatu ditu Zizurkilen, igande-
an torturaren aurkako eguna
dela baliatuz. 

Ekitaldi hauen berri emateko
egindako agerraldian urteen joan
etorrian torturaren infernuak
presente egoten jarraitzen duela
Euskal Herrian salatu zuten. «Hi-
labeteen joan etorrian, tortura
salaketak pilatuz doaz epaitegie-
tako artxiboetan», argitu zuten. 

Euskal Memoria Fundazioak
jaso dituen datuen arabera, az-
ken 50 urteotan 10.000 euskal he-
rritar baino gehiago izan dira ba-
sakeria hau sufritu dutenak.
«Euskal Herritarren aurkako
errepresio eroan, tortura egune-
ro erabili dute unean-uneko go-
bernu ezberdinek», gaineratu zu-
ten.

«Tortura sistematikoa dela
esaten dugu, eta atzean utzi du-
gun urtea da esaten dugunaren
adibide argia», azpimarratu zu-
ten. «2010. urtean, 63 euskal he-
rritar torturatu dituzte ertzai-
nek, guardia zibilek eta Espainia-
ko poliziek», gaineratu zuten. 

Iazko urteari dagokion datu
esanguratsua azaldu zuten, izan

ere iaz «lau egunetik behin, herri-
tar bat torturatu zuten poliziek
Euskal Herrian».

Euskal Herrian aro politiko be-
rri bat irekitzeko eginahalean ari
diren honetan, Espainiako Go-
bernuak, bide hau oztopatzeko
bere arma nagusienetakoa, tor-
tura bihurtu duela diote. 

Amnistiaren Aldeko Mugi-
menduko kideen ustez, «azpima-
rragarria da ETA erakundearen
aldetik etorri diren distentsio
keinuen aurrean torturaren era-
bilera areagotu baino ez dutela
egin poliziek. Eta honek, argiki,
helburu politiko batzuei erantzu-
ten diela. Espainiako Gobernuak
tortura erabiltzeko erabaki poli-

tikoa mantentzen du, basakeria
handiz erabili ere». Azken hilabe-
teotan, Euskal Herrian tortura-
ren aurkako mobilizazio eta eki-
men ugari burutu ere direla
azaldu zuten. Baina «argi dago
egindakoa ez dela nahikoa izan.
Tortura salaketak bata bestea-
ren atzetik datoz komisarietatik
eta Espainiako Entzutegi Nazio-
naletik». AAMaren iritziz «argi
dago, torturaren aurkako lana
biderkatzea dagokigula orain-
dik».

Torturaren aurkako eguna
Etzi, hilak 13, 30 urte beteko dira
Joxe Arregi hil arte torturatu zu-
tenetik, igandean. 

Egun horretan, gogoan izango
dituzte Joxe Arregi eta torturak
hil dituen beste hamabi euskal
herritarrak ere: «Egun horretan
torturaren aurkako mezua berriz
kalera aterako dugu».

Era berean, herritarrei dei egin
zieten data horren bueltan Zizur-
kilen antolatu diren ekitaldietan
parte hartzeko eskatuz. 

Lehena, gaur bertan izango da
19:30ean. Atxulondo Kultur Etxe-
an elkartuko dira eta bertan es-
kualdeko kazetari batek, mediku
batek eta Torturaren Aurkako
Taldeko kide batek parte hartu-
ko dute.

Igandean, hilaren 13an,
09:00etan mendi martxa egingo
dute Haizetsura eta Pedro Mari
Otaño plazatik abiatuko dira.
Handik buelta egin ostean,
13:00etan, ekitaldia egingo dute
Zizurkilgo Joxe Arregi Plazan.

Hitzaldia, mendi martxa eta
ekitaldia antolatu dituzte
torturaren amaiera eskatzeko
Atxulondo Kultur
Etxean torturaren
inguruko mahai-
ingurua egingo dute
gaur 19:30ean 

Tolosaldeko ordezkariak Zizurkilen bildu ziren, asteazkenean. E. MAIZ

Ari du izena du Oinkariren lan berriak. HITZA

Erredakzioa Villabona

Oinkari dantza taldea emanaldi
berri baten prestaketa lanetan
buru-belarri murgildua dago.
Apirilean aurkeztuko dute eta Ari
du izena du. 

Ikuskizun berri honetan, Oin-
kariren helburua, euskal kultu-
ran hain presente dauden dan-
tza, eta euskal literaturako poe-
siaren artean uztarketa egitea
izan da. «Juan Kruz Igerabideren
ahotsean errezitatuko diren poe-
siek, euriak duen erritmoa mar-
katuko dute» diote taldekoek.
Oinkari dantza taldeak, erritmo
honetara egokituko ditu bere
dantzak; bai tradiziotik zuzenean
ekarritakoak, baita garaikidera
moldatutakoak ere. 

Guztira 75 dantzari izango dira
eszenatokian, 9 musikariren la-
guntzarekin.

Dantza zuzendaria, Edu Mu-

ruamendiaraz izango da. Musi-
kariak berriz, Loatzo Musika Es-
kolakoak izango dira eta musika
zuzendaritza lanak Garazi Esna-
olak egingo ditu. 

Poesiaren ardura, Juan Kruz
Igerabiderena izango da eta soi-
nu teknikaria, Unai Moraza eta
argi teknikaria,  Iker Ugalde izan-
go dira.  

Estreinaldia, Leidorren
Ari du ikuskizuna Tolosako Lei-
dor Antzokian estreinatuko
dute. Oraindik denbora dute
prestaketa lanetarako baina da-
goeneko sarrerak salgai jarri di-
tuzte. Emanaldia apirilaren
15ean, 22:30ean izango da. Sarre-
rak eskuratzeko aukera www.ku-
txa.net webgunean dago. 

Bitartean, Korrontzirekin 
batera, azaroan aurkeztutako
DVDaren aurkezpen emanaldiak
burutzen jarraitzen dute.

Oinkari taldekoak
‘Ari du’ lan berria
prestatzen ari dira 

pGaur.Atxulondo Kultur Etxe-
an 19:30ean elkartuko dira. Ber-
tan eskualdeko kazetari batek,
mediku batek eta Torturaren
Aurkako Taldeko kide batek
parte hartuko dute.Torturaren
inguruan hitz egingo dute.

MENDI MARTXA

pIgandean.09:00etan Pedro
Mari Otaño plazatik abiatuko
dira eta mendi martxa egingo
dute Haizetsura. Handik buelta
egin ostean, 13:00etan, ekital-
dia izango da Joxe Arregi Pla-
zan.

GMobilizazioak

Joxe Arregiren oinak, erredura markekin. JUAN KRUZ UZURRUNZAGA / BIXENTE AMEZTOI

Joxe Arregi Izagirre Zizurkilen
jaio zen 1951. urtean. 30 urte be-
randuago Madrilen hil zuten,
1981eko otsailaren 13an. ETA era-
kundeko kidea zen zizurkildarra.

Joxe Arregi 1981eko otsailaren
4an atxilotu zuen poliziak, Espai-
niako hiriburuaren erdialdean.
Lege antiterrorista aplikatu  zio-
ten eta bederatzi egun eduki zu-
ten inkomunikaturik.  

Hil aurreko egunean, Caraban-
chel espetxeko ospitalera eraman
zuten. Mediku txostenak, besteak
beste, honako zauriak aipatzen zi-
tuen: «Eskuineko begiaren ingu-
ruan hematomak eta begian isuri
konjuntibala; hainbat hematoma
eskuin besoan, bi besoen azpian
eta hanketan; hematoma han-
diak ipurmasailetan; bigarren
graduko erredurak oinen azpian;
eta birika bat erlatiboki putzutu-
ta».

Carabancheleko ospitalean zi-
ren Iñaki Agirre ETA (pm), Xose
Lois Fernandez Gonzalez, GRA-
PO, eta Lois Alonso Riveirok, PCE
(r)ko kideak, Joxe Arregirekin
egoteko aukera izan zuten. Zizur-

kildarraren lekukotza jaso ondo-
ren, prentsara gutun bat bidali
zuten. «Oso latza izan da!» esal-
diarekin laburbildu zuten Arregi-
ren tortura testigantza.

Azken honen egoera ikusita,
espetxe zuzendariak ospitale zibil
batera eramateko agindua eman
zuen, baina ez zen bizirik irten
bertatik. Autopsiaren arabera,
Joxe Arregiren heriotzaren eragi-
le nagusia bronkoneumonia izan
zen. Santi Brouard HASIko presi-
dente eta sendagileak adierazi
zuenez, bañera izenez ezagutzen
den tortura motak bakarrik era-
gin zezakeen bronkoneumonia
hori.

Torturatzaileak
Madrilgo Giza Eskubideen Ba-
tzordearen arabera 73 polizik har-
tu zuten parte Joxe Arregiren gal-
deketetan. Hauetatik bi bakarrik
prozesatu zituzten: Antonio Gil
Rubiales eta Julian Marin Rios. Bi
aldiz absolbituak izan ondoren,
1989an, Espainiako Auzitegi Go-
renak hiru hilabeteko atxilo aldia
jarri zien. 

Epaiketan Julian Marinek,
Arregi atxilotu eta galdekatu zu-
ten polizia taldearen buruak, be-
rriak zahar bilakatu zituen: «Ja-
kina eta ezaguna da terroristek
autolesionatu eta gero, tratu txa-
rren aurkako salaketak jartzen
dituztela».

Joxe Arregiren
lekukotza: «Oso
latza izan da!»
Bederatzi egun
inkomunikaturik egon
ondoren, jasandako
torturen ondorioz hil
zen zizurkildarra 

Asier Imaz Zizurkil

Otsailaren 13a egun «tristea» eta
«gogorra» izango da Maribi Arre-
girentzat (Zizurkil, 1947), oroitza-
penek «dena berritzea» ekarriko
baitiote. Torturak hor jarraitzen
duela dio, ez dela oraindik amai-
tu: «Ea oraingo berri hauekin zer-
bait aldatzen den, haien odola ez
dadila alferrikakoa izan».
Zer ikusten duzu atzera begiratzen
duzunean?
Bera hil zutenetik 30 urte pasatu
direla eta oraindik torturak hor
jarraitzen duela. Inkomunikazio-
ak eta lege antiterroristak irau-
ten duen bitartean, arrisku bizian
gaude denok. Horrekin bukatu
behar dela ikusten dut. 
Memoria historikoa,biktimak...
Ixilik egotea hobe. Izugarrizko
amorrua sortzen dit gaiak. Diru-
dienez alde bakarreko biktimak
daude hemen eta justizia ere ba-
tzuentzat bakarrik dago egina. 
Joxe Arregi hil zutenen aurkako epai-
keta egin zen.
Alfer alferrik. Begira, 73 polizi
izan ziren bera torturatzen aritu
zirenak. Uste dut haietatik bi ba-
karrik espetxeratu zituztela. Bue-
no, zerbait esateagatik, hiru hila-
beteko zigorra jarri baitzien.
Gero, berriz, bularra medailaz
bete zieten. Batek Kanariar Uhar-
teetan polizia buru bukatu zuen,
pentsa.
Bederatzi egun inkomunikaturik.
Hilaren 4an harrapatu zuten eta
13an hil zen. Bederatzi egun haie-
tan pentsatu zer pasako zituen.
Gorputza ikusi genuenean... be-
rak esan zuen bezala, oso latza
izango zen. Zalantzarik gabe. Era-
bat txikituta, zapalduta, erreta...
gogorra. 

Nola hasi zen dena?
Tiroketa bat eta atxiloketa ba-
tzuk egon zirela entzun genuen
irratiz. Hasieran Joxe zauriturik
zegoela esan ziguten; baina gero
ezetz, zauritua bere lagun bat
zela. Atxilotu eta inkomunikatu-
rik jarri zituzten; ez zegoen ikus-
terik. Senideak asteburuan hara
joatekoak ziren eta bidaia presta-
tzen ari zirenean enteratu ginen
nola hil zen, berriro ere irratiz. 
Ulertzea ere kosta egingo da.
Badakizu ez dutela maitatuko,
agian tratu txarrak jasan behar-
ko dituela; baina, hainbesteraino-
koa izango zenik, inolaz ere ez.
Inondik inora. Izugarrizko kolpea
izan zen. 
Ondorengo egunak nola gogoratzen
dituzu?
Izugarrizko mugimendua izan
zen. Gero, hilkutxa prezintaturik
bidali zuten, ez irekitzeko agin-
duarekin. Orduan plazan ireki

egin zen. Gorputza ikusi genue-
nean, erabat torturatua... jendea
oso bero zegoen. Manifestazio
handiak egin ziren, baita greba
orokorra ere... 
Argazkien historia 2009an argitu
zen.
Hasieran Carabanchelen aterata-
koak izango zirela pentsatu ge-
nuen. Gero enteratu ginen ezetz,
gorpua hilerritik atera eta argaz-
kiak atera zizkiela. Berrian
2009an argitaratu zuten historia
hori. Munduari buelta eman zien
argazki horiek; gorputz guztia
nola zegoen ikusten zen, esan be-
zala, erabat txikituta, erreta...
Maria Angeles Lazkano buru zen Zi-
zurkilgo Udalak aurrez, 2007an,
Joxe Arregi plazari izena aldatu zion.
Golpe gogorra izan zen. Ama
oraindik bizi zen eta zer gertatu
zen esan nionean, gogotik negar
eginez, Joxe bigarren aldiz hiltzea
bezala izan zela esaten zuen. 

Maribi Arregi q Joxe Arregiren arreba

Joxe Arregiren atxiloketa eta heriotza irratiz entzun zuten senideek.
Ondoren, gorpua eta torturen ondorioak ikusi zituzten: herriko
plazan eta munduari itzulia eman zien argazkietan.

«30 urte pasatu dira baina
torturak hor jarraitzen du»

E. MAIZ

Erredakzioa Ibarra

Ibarrako ezker abertzaleak uda-
lak orain gutxi onartutako arau
ordezkatzaileak akatsak dituela
salatu du eta alegazioak sartuko
dituela iragarri. 

Horiek horrela, onartu berri di-
ren arau ordezkatzaileen trami-
tazioa «akats larri, interes pertso-
nal, presa eta utzikeriaz beteri-
koa» izan dela salatu zuten
asteazkenean eskainitako pren-

tsaurrekoan. Bilboko Arkitektu-
ra estudio bat izan da arau ordez-
katzaileak idatzi dituena, eta do-
kumentu hauek «kontraesanez
beteta» daudela esan zuen ezker
abertzaleak. Izan ere, «udaletik
sartutako presaren ondorioz eta
arauak idatzi dituen arkitektura
estudioaren alferkeriaren ondo-
rioz, 2005ean Diputazioak atzera
botatako dokumentua oinarri
hartu» baititu.

Horrela, araudira egokitzeko
dokumentuaren planoak eta fi-
txa urbanistikoak pixka bat alda-
tu dituztela, baina idatzizko zatia
lehengo dokumentutik « zuzene-
an kopiatutakoa» dela esan zuten
agerraldian. Ondorioz, «doku-
mentu guztia kontraesanez bete-
ta» dago.

Gainera, «arauak egiteko be-
har den ikerketa sozioekonomiko
berririk ez dutela egin» ere aipatu
zuten, 2002an egindako eta
2012an epemuga duten ikerketan
oinarritu direlarik. 

Arau berrien arabera «Ibarra-
ko ia lursail guztiak eraikigarri»
klasifikatu dituzte eta honela ez-
ker abertzalearen esanetan «he-
rriaren etorkizuneko garapena
erabat hipotekatu» dute. 

Herriarentzat hain garrantzi-
tsua den kudeaketa batean parte
guztiek izan duten «inkonpeten-
tzia eta interes partikularrak le-
henetsi izana» ere salatu zuten.

Azkenik, ezker abertzaleak do-
kumentu honen akatsak salatuz
alegazioak sartuko dituela iraga-
rri zuen.

Arau ordezkatzaileak
«kontraesanez beteta»
daudela salatu dute 
Ezker abertzaleak
dokumentu honen
akatsak salatzeko
alegazioak sartuko
dituela iragarri du

Ezker abertzaleko ordezkariak, asteazkenean emandako prentsaurrekoan. M.UGARTEMENDIA

Iñaki eta Inaxio Perurena dokumentalaren aurkezpenean. HITZA

M. Ugartemendia Leitza

2003. urtean Euskadiko Sei Or-
duetan Iñaki Perurenak marka
hausteko azken ahalegina egin
zuen. Baita lortu ere. 1.700 aldiz
altxa zuen 100 kiloko harria. Bere
semeak, Inaxiok, lehen ahalegina
egin zuen Anoetan. Berak, ordea,
ez zuen lortu. Orduantxe hasi zen
atzo iluntzean Donostiako Antzo-
ki Zaharrean estreinatu zen Peru-
rena dokumentala. 

Dokumentalean gai garrantzi-
tsua da abizenaren zamarena.
Inaxio lehen aldiz plazara bost ur-
terekin atera zen, 11 kiloko harria
altxatzera. Egun hartan bertan

kazetari batek aitaren marka
noiz lortuko zuen galdetu omen
zion. Inaxiok beti jasan behar
izan ditu konparaketa horiek. Do-
kumentalaren zuzendari den Jon
Garañoren ustez «konparazio ho-
rrek hor jarraitzen du» eta «ez
zaio bidezkoa» iruditzen.

Peru Harri museoa egiten ari zi-
ren Garaño dokumentala graba-
tzen hasi zenean. Erakustaldie-
tan, markaren batean edo base-
rriko lanetan ere grabatu ditu
Perurenatarrak.

Dokumentala Inaxiok Astea-
sun 2009ko abenduan, 300 kiloko
harria altxatzeko saiakerarekin
hasi eta bukatzen da. 2003 eta 2009
arteko bidea islatzen da peliku-
lan. Baina, bertan Iñakik plazan
egindako lehenengo agerraldie-
tako bat ere agertzen da, esate ba-
terako.

Dokumentala ETB1n ere ikusi
ahal izango da hilaren 19an,
22:00etan. 

Miresmena eta
zama bat eginik
Perurena abizenean
Atzo estreinatu zen
Perurenatarrei buruzko
dokumentala; hilaren
19an ETB1n ikusi ahal
izango da

Erredakzioa Leaburu

Igande honetan jakingo da zein-
tzuk izango diren Eusko Label Bi-
nakako Aizkora Txapelketako
Urrezko Mailako finaleko lehen
aizkolariak. Saioa 12:00etan izan-
go da Munitibarren (Bizkaia).
Era berean, B taldeko Zilar Maila-
ko finalistak eta garaileak ere
igandean ezagutuko dira. 

Oiz mendiaren magalean dago-
en herrian Leaburuko Anjel
Arrospide eta Olatz-Mutrikuko
Ugaitz Mugerza II.a ariko dira
Etxarri-Aranazko Floren Naza-
bal eta Ilarduiako (Araba) Ar-
kaitz Jauregiren aurka. Lehen bi-
kotea A taldeko garaileak dira eta

beste biak, aldiz, B taldeko lehen
sailkatuak. 

Igandean B taldeko Zilar Maila-
ko finalaurrekoa ere ikusi ahal
izango da. Maila honetan ez dago
eskualdeko ordezkaririk, ordea.
Arostegiko osaba eta iloba ariko
dira batetik, hau da, Manu Kaña-
mares I.a eta Julen Kañamares
III.a, eta Juan eta Jon Rodriguez
aita-semeak, bestetik. 

Finala hilaren 27an izango da
Azpeitiko Izarraitz frontoian eta
bertan parte hartzeko txartela es-
kuratu dute jada A taldeko ira-
bazleek, Xabier Dorronsorok eta
Aratz Mugerza III.ak, hain zuzen
ere. 

Arrospide Urrezko
Aizkolarien
finalaurrekoetan
Mugerza II.arekin
batera ariko da Nazabal
eta Jauregiren aurka;
saioa etzi izango da
Munitibar herrian 

Erredakzioa Areso

Nafarroako Herri Kirol Federa-
zioak Herri Kirolak: jatorria eta
ezaugarriak izeneko liburua argi-
taratu berri du. Liburua ateratze-
ko laguntza izan dute, tartean
Areso-Araiz-Betelu-Larraun-Le-
kunberriko Kirol Mankomunita-
tearena. 

Bitxikeria ugari
Azken argitalpen honetan herri
kirolari buruzko zenbait argibide
bildu dituzte: sorrera, ezauga-
rriak, garapena, gaur egun ezagu-
tzen ditugun modalitateak, galdu
diren beste zenbait kirol, bitxike-
riak... Liburuan datu historiko

asko ere topatuko ditu irakurle-
ak. 

Eskaera egiteko moduak
Lana euskaraz eta gaztelaniaz
dago eta Nafarroako Herri Kirol
Federazioan banatzen da baka-
rrik, Sunbillan. Eskaera egiteko
948 45 09 00 telefono zenbakira dei-
tu ahal da edo herrikirolaknafa-
rroa@hotmail.com helbidera ida-
tzi. 

Federazioak aspaldi hartu
zuen herri kirolak zabaltzeko
konpromisoa, eta honakoa zazpi-
garren emaitza da, aurretik harri-
jasotzea, aizkora, trontza, iparral-
deko jokoak (6 mota), sokatira eta
sega gaiak lantzen dituzten mo-
nografikoak atera baitituzte. 

Liburu hauetan arlo teknikoa
eta araudia ongi aztertzen dira ki-
rol bakoitzean, orain arte inoiz ez
bezala. Beste alde batetik, berta-
ko kirolei buruz dagoen bibliogra-
fia urria zabaldu dute, erreferen-
tzia berria sortuz.

Herri kirolen historia
biltzen duen
liburua, kalean
Nafarroako Herri Kirol
Federazioak
argitaratzen duen
zazpigarren
monografikoa da

Erredakzioa Ibarra

Ibarrako Uzturpe ikastolak Save
The Children Gobernuz Kanpoko
Erakundeak proposaturiko El-
kartasun kilometroak... Haitiko
haurrei laguntzeko kanpainan
hartu zuen parte. Burututako jar-
dueren artean plazan hasi eta
Emeterio Arrese parkeari itzulia
emanez prestatutako zirkuitua
aipatu behar da. «4 kilometro sin-
boliko zituen ibilaldia prestatu
genuen. Ikasleek ‘kilometro’ ba-
koitzerako dirua emateko prest
zeuden ‘babesleak’ bilatu behar
izan zituzten», argitu dute. «El-
kartasun Kilometroaren helbu-
rua Haitiko haurren bizimodua
berreraikitzen laguntzea da.
Ekintza oso ondo atera zen eta
parte-hartzaile guztiak gustura
aritu ziren. Eskuratutako 2.300
euroak Save the Children GKE-
ren kontuan sartuko dute», gai-
neratu dute. Horiek horrela,
«guztion interesa eta esfortzua»
eskertu dute Uzturpeko Bizikide-
tza Behatokiko partaideek. 

Uzturpe
ikastolak 2.300
euro bildu ditu
Haitirako

Anjel Arrospide leaburuarra. HITZA



2 Farmaziak

GAUR

pTolosa.Olarreaga M. Martin
Jose Iraola, 10.
Telefonoa: 943 67 24 38.
pLekunberri.Mendia, M. I. Ara-
lar kalea, 25.
Telefonoa: 112.

BIHAR

pTolosa.Olarreaga I. Korreo ka-
lea, 2.
Telefonoa: 943 67 01 28.
pLekunberri.Mendia, M. I. Ara-
lar kalea, 25.
Telefonoa: 112.

ETZI

D
Goiza Arratsaldea Tenperatura

2011-02-11
Eguraldia

›› 17°›› 5°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@iragarri.net.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain, Gaztelu,
Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA EURIA

BEROENA 15°
HOTZENA 7°

2 Agurrak

2 Agenda

DEIALDIAK

pTolosa.La Serrada elkarteak
antolatu eta Tolosako Altzoan
elkartea bideratzen ari den Hez-
kuntza eta Heziketaren inguru-
ko jardunaldian bigarren saioa
izango da gaur haur liburute-
gian, 17:30ean. Maite Sanchez
Pinuagaren Indarkeriaren jato-
rria eta prebentzioa hitzaldia bi-
deo bidez emango dute eta on-
doren, solasaldia egingo dute
parte-hartzaileen artean.
pVillabona. II. Euskarazko Ba-
karrizketa Lehiaketaren lehen
jardunaldia gaur 22:30etik au-
rrera Gurea zineman. Sarrerak 
5 euro balio du eta Kixubi eta
Amasa okindegietan eta Euskal
Herriko Antzerkizale Elkartea-
ren egoitzan eskuratu daitezke.
pVillabona.Beterriko IV. Ber-
tsolari Txapelketako finala
bihar Behar Zana elkartean. Sa-
rrerak agortuta.
pTolosa.Asteburu honetan

Cega-ko (Vallalodid) Asocia-
cion de Folklore La Rotonda el-
kartea izango da herrian. Uda-
berri dantza taldeak orain bi
urte hasitako elkartrukeengatik
etorriko dira Cega-koak. Bihar
goizean iritsiko dira eta
18:00etan eskainiko dute ema-
naldia Berdura plazan.
pIbarra.Subegi kultur elkarteak
bertso afaria antolatu du bihar-
ko. Miren Amuriza eta Julio Soto
izango dira bertsotan. Izena
emateko eta txartela erosteko
deitu 627 60 61 97 (Txan) tele-
fono zenbakira.
pIbarra.Lizarra eta Ibarraren
senidetzea dela eta Lizarrako
Inauterietara joateko gonbita
luzatu dute bi herriek. Hilaren
26ean ospatuko dituzte Inaute-
riak baina izena aldez aurretik
eman behar da eta bihar da az-
ken eguna. Horretarako Atari,
Zubiaurre edo Gaztetxera jo be-
har da.
pTolosa.Oargi mendi elkarteak

Urte askoan!
Aratz eta Manex (Bidania).
Zorionak biharko partez

etxekoen partez.

Behorlegi mendira igotzeko irte-
era antolatu du etzirako.
07:00etan irtengo dira Tolosa-
tik. Izena emateko 688 698 642
telefono zenbakira deitu behar
da edo info@oargi.org helbide-
ra idatzi.
pTolosa.Astelehenean
19:00etan hasiko da Tolosaldea
Goi Mailako Lanbide Heziketa
Institutuko Ikastn Bitartekotza
Zerbitzuak antolatutako Jesus
Torquemadaren mintegia. Es-
kolak Topic-en izango dira.
pTolosa.Zahartzaro Duinaren
Aldeko Plataformako kideak
asteartean, hilak 8, 20:00etan
kultur etxean bilduko dira «To-
losan osasun zerbitzuak pribati-
zatzeko egiten ari diren saiake-
raren» inguruan «herri mugi-
mendua» sortzeko asmoz.
Bilera irekia da eta herritarrak
parte hartzea gonbidatzen di-
tuzte.
pIbarra.Udaleko Kirol sailak
ireki du 2011 urterako Kirol Jar-

dueretarako diru laguntzak es-
katzeko epea. Eskaerak aurkez-
teko azken eguna martxoaren
15a izango da. Oinarriak nahiz
aurkeztu beharreko agiriak
webgunean eskuratu daitezke
(www.ibarrakoudala.net) ba-
tetik, eta bestetik, kiroldegiko
bulegoetan ere eskatu ahal dira
08:00etatik 13:00etara  eta
15:00etatik 22:00etara.

DANTZA

pAduna.Hip hop dantza ikas-
taroa bihar 11:00etatik
13:00etara Asvinenean. Nere
izango da irakaslea. Izena ema-
teko 20 euro ordaindu behar
dira eta asvinenea@gmail.com
helbidera idatzi edo 
665 73 80 81 telefono 
zenbakira deitu.

MUSIKA

pTolosa.Nahixan taldearen

kontzertua gaur 22:30etik au-
rrera Bonberenean.
pTolosa.Luar Na Lubre Galizia-
ko taldeak kontzertua eskainiko
du gaur Leidor aretoan
20:30etik aurrera.
pTolosa.Kañeria 13 taldearen
kontzertua bihar 22:30etik au-
rrera Bonberenean.
pZizurkil.Belarriz Jan jatetxean
bluesa, reggaea eta swinga lan-
tzen duen Monguis taldearen
kontzertua bihar 22:30an.

ERAKUSKETAK

pTolosa.Nestor Ardanazek zu-
zendutako Jeiki, jeiki Aranburu
jauregian martxoaren 20a bi-
tarte.
pTolosa.Wayang Goleken In-
donesiako txotxongiloak ikusi
daitezke martxoaren 13a bitarte
TOPIC-en.
pTolosa.GKo galerian Mixme-
dia erakusketa ikusi daiteke api-
rilaren 2a bitarte.

pTolosa.Morant, R. Zabalarre-
ta, 1.
Telefonoa: 943 67 36 49.
pLekunberri.Mendia, M. I. Ara-
lar kalea, 25.
Telefonoa: 112.

ASTELEHENA

pIbarra.Ugarte, M. T. Euskal
Herria, 46.
Telefonoa: 943 67 32 74.
pLekunberri.Campos, M. Z. El-
barren, 52.
Telefonoa: 112.

HITZAk ez du bere gain hartzen
egunkarian adierazitako esanen
eta iritzien erantzukizunik.


